
Referat frå SU-møte: 

 
Tid: kl.18.30-19.30 

Dato: 15.10 

Stad: Skogsvåg skule    

 

Oppmøte: Elevrådsrepresentantar frå 6.trinn Hermine og Hanna, Frå FAU Martin og Anette, frå skule Åsgeir 

for pedagogar og Kjersti for fag.arb + rektor, politisk talsperson Symphorien.  

 

 

SAK 1. Frå skule ved rektor og elevråd:  

- Økonomi: styrar mot balanse. Lågt sjukefråvær på skulen, 5,6% i 2026 både korttid 

og langtid. Det gjer at ein brukar mindre på vikarar.  

- Kvalitetsarbeid: TRYGG og dysleksivenleg skule. Trygge friminutt og bibliotek. 

Tilsette fortel om korleis ein opplevar friminutta og skulemiljøet, og det skjer mykje 

fint samspel på tvers. Merkar auka trivsel på tvers av trinn, og det er lite konflikter i 

friminutta. Det skal ein ny undersøking blant alle elevar og tilsette ila. dei neste 

vekene. Det vil gje resultat og data på korleis elevar og tilsette opplevar arbeidet med 

trygge friminutt. Det er enkelte elevar som framleis treng støtte og kan ha åtferd og 

språkbruk, men det vil det alltid vere på ein stor skule.  

Tilsette og elevrepresentantar fortel om betydning av eit godt fungerande bibliotek og 

tilgjengeleg litteratur. Det er fokus på lesing og i SFO.  

- Elevrådet: representantar fortel om arbeid i elevrådet. Alle skal ha det trygt på 

skulen, ha gode friminutt. Elevrådet vil arbeide med språkbruk. Miljørettleiar Pernille 

skal bistå elevrådet med dette. Det er kome nokre nye elevar til skulen og det er 

kjekt. Arbeidet med trygge friminutt er veldig bra, og utlånsboder er kjempe gøy. 

Tryggleiarar er flinke å hjelpe, og mange elevar er gode på å hjelpe kvarandre. Det er 

omtrent alltid kjekt i friminutta. I utstyrskassene og utlånsbodene må alle ha ansvar 

for det ein låner og det er bra.  

- Avvik miljøretta helsevern, gamlebygget: drift har sendt rapport på luftmålingar 

knytt gamlebygget, dei var mangelfulle. Viss ikkje skulen no får godkjent miljøretta 

helsevern må kommunen søke disp., og melde behov for utbedring av gamlebygget. 

Dette vil rektor orientere om når resultat kjem.  

- Skulemiljø: arbeid med TRYGG pågår. Godt arbeid på alle trinn. Elevane fortel. 

Gjennomført relasjonskartlegging og trivselsundersøking på alle trinn og heile 

personalet har vore involvert.  

- Ferie-SFO: fin haustferieveke på Skogsvåg.  
 

SAK. 2 Skulerute:  

- Skulerute, forslag sendt på høring: 

- Planleggingsdagar: 11.,12. og 13. august 2027. 

- Skulestart 14.08.  

- Planleggingsdag: 5. november 2027. 

- Plaleggingsdag: 28. januar 2028. 

- Forslag om å flytte planleggingsdagen 21. juni 2028 til fredag 26.mai.  



- 13.09 vert skuledag for elevane. Får fri 21.12.  

- Skulerute vedtatt i SU, og vert gjeldande. Skuleruta kan avvike får kommunen 

sin skuleåret 27-28.  

SAK. 3 Mangfald i skule, involvering av alle føresette: 

- Status på Skogsvåg frå rektor. Det er mange elevar som får forsterka 

norskopplæring (17%).  

- Rektor meldt sak til lærings og integreringssenter. Ønskjer meir involvering.  

- Foreldremøte, erfaring er at det er utfordrande for framadspråklege med 

transport og barnevakt.  

- Forskning, rektor fortel døme på når ein lukkast.  

- Andre skuler, organisering av sosiale arrangement.  

- FAU har diskutert. 

- Elevrepresentantar ønskjer 3 arrangement i året. Det er viktig at elevar og 

føresette blir kjent med kvarandre.   

- SU vedtek at FAU representantar på trinna skal lage årshjul. Det vert 

arrangement haust, vår + sommaravslutning. FAU bestemmer dato for 

sommaravslutning. FAU gjer ansvar til 5-6 føresette på kvart arrangement. 

Den øvste føresette på lista (med feit svar skrift) har ansvar for å kontakte dei 

andre føresette og gruppa som er valt skal finne dato, sende ut påmelding og 

planlegge.  

- Døme på aktiviteter: spel inne, felles tur, leik og kvelds på skuleplassen, 

baking, halloween, verkstad.  

SAK 3. Kartlegging fritidstilbod: 

- Rektor orienterar om kartlegging av fritidstilbod. Resultat kjem når det er klart. 

Politisk talsperson informerar om at det på fylkesnivå er vedtatt at alle elevar 

skal delta på ein fritidsaktivitet. Rektor skal i møte med kultur knytt tilbod sone 

sør.  

- Politisk talsperson skal sende oversikt over moglegheit for å få støtte av 

kommune til fritidsaktivitetar. Det er mogleg at idrettslag søker, og ein får utgift 

dekka.  

SAK 4. Innmeldt sak, trafikktryggleik, busstilbod og busskur: 

- Trafikktryggleik: politisk talsperson tek sak til fylkesting. Rektor opplevar det 

utfordrande å behandle saker, samferdsel bistår i dette. Rektor orienterar om 

at det pr.no er ein klagesak som er sendt til statsforvaltar knytt denne 

strekninga. Sangoltkrysset, og området rundt bekymrar føresette. Momenta er 

uoversiktleg kryss, høg hastigheit, som ofte er høgare enn fartsgrensa, tett 

trafikk, ingen overgangsfelt, smal veg, og dette i kombinasjon med skuleborn 

som syklar og går. Det skal ha vore eksemplar på at skuleborn har stått i over 

15 min for å klare å krysse vegen. Dette resulterer i både bekymringar og til at 



dei kjem for seint på skule eller fritidsaktivitetar. Dette området er trafikkert 

med tungtrafikk, samt mange utenlandske kjøretøy og utenlandske sjåfører 

som tidvis er mindre hensynsfull enn norske i trafikken. I området nedover 

mot industriområdet er det parti uten fortau. Her er foresatte redd for barna i 

trafikken. Ulikheter på vinter og vår. Vinter og vår må tungtrafikk ta fart for å 

køyre opp bakken.  

Skule vil legge ved behov for utbering av veg og overgang, då skule nyttar 

strekninga mykje med elevar i skuletid. Rektor sender klagesak til politisk 

talsperson, som skal ta sak vidare i fylkesting.  

 

- Busstilbod kvar dag 5.-7.trinn. Sak vert tatt vidare av politisk talsperson til 

fylkesting. Mellomtrinnet har ikkje busstilbod to dagar i veka.  

- Busskur på alle busstopp. Sak vert tatt vidare av politisk talsperson til 

fylkestinget. Det er ønskjeleg med busstopp på skulen, samt fleire busstopp i 

skulekrinsen.  

 


